
 

 
 
1.0 CEFNDIR 
 

Paratowyd y Gorchymyn arfaethedig mewn ymateb i geisiadau a gafwyd gan 
Gyngor Tref Biwmares a Gwasanaeth Tân ac Achub Gogledd Cymru am 
gyfyngiadau parcio er budd diogelwch y ffyrdd ac i roi sylw i faterion rheoli 
traffig eraill. 

 
Mae copi o’r Rhybudd o Gynnig a’r cynlluniau sy’n ymhelaethau ar y 
cyfyngiadau arfaethedig ynghlwm (Atodiad 1). 

 
 
1.1 Yn y cyfnod ymgynghori cychwynnol, ni chafwyd gwrthwynebiadau i’r 

Gorchymyn arfaethedig. 
 
1.2 Nid yw’r Gwasanaethau Argyfwng wedi gwrthwynebu’r cynnig. 
 
1.3 Yn y cyfnod hysbysebu ffurfiol, cafwyd y gwrthwynebiadau isod (copïau 

ynghlwm gydag ymateb yr Adran). 
 
1.3.1 Atodiad 2 

Mae’r gwrthwynebiad yn seiliedig ar anhawster parcio wrth annedd, 
llwytho/dadlwytho a phrinder cyffredinol o lecynnau parcio dynodedig ar y 
stryd ar gyfer trigolion. 

1.3.2 Atodiad 3 
Gwrthwynebiadau yn seiliedig ar y broses ymgynghori a hysbysebu a 
fabwysiadwyd gan yr Awdurdod a’r manylion ar gynlluniau’r Gorchymyn. 
Gwrthwynebiad penodol i’r cynnig Dim Aros ar unrhyw adeg ar Mill Lane ac 
effaith bosib y newidiadau ar fusnesau lleol ac ymwelwyr â Biwmares. 
Y posibilrwydd o draffig yn teithio’n gyflymach oherwydd newidiadau 
arfaethedig i gyfyngiadau ar yr A545. 

 Cyflwyno parcio i’r anabl ar yr A545 rhwng West End a Cae Mair. 
 
1.3.3. Atodiad 4 

Gwrthwynebiad yn seiliedig ar yr haeriad nad yw’r Gorchymyn wedi ei ffurfio’n 
briodol.  Nad ymgynghorwyd gyda’r Heddlu.  Nid oes rhesymau wedi eu rhoi 
ac nid oes arwydd o ba mor gynhwysfawr yw’r Gorchymyn arfaethedig o 
gymharu â Gorchmynion cyfredol a Gorchmynion blaenorol.  Nid oes unrhyw 
arwydd o statws a chymwysterau’r staff a luniodd y cynigion cyfredol. 

 
2.0 Y SEFYLLFA GYFREDOL 
 
2.1 Nid yw’r gwrthwynebwyr y manylir arnynt yn 1.3 yn fodlon bod y darpariaethau  

o fewn y Gorchymyn yn dderbyniol. 
 
2.2 Mae’r cynnig yn cynnwys mwy o ddarpariaeth ar gyfer parcio mewn dau 

leoliad ac yn gostwng cyfnod y cyfyngiadau parcio cyfredol lle ystyriwyd ei 
bod yn ddiogel gwneud hynny.  Mae’r Awdurdod yn ystyried cyflwyno cynllun 
parcio i drigolion mewn un ardal ym Miwmares a fydd yn destun proses 
ymgynghori ar wahân mewn Gorchymyn arall. 

 
2.3 Mae’r Awdurdod wedi ymgynghori’n eang gyda Chyngor Tref Biwmares cyn 

cychwyn y broses ymgynghori ffurfiol. 
Gofynnodd y Cyngor Tref yn benodol am y cyfyngiadau arfaethedig yn Mill 
Lane er mwyn sicrhau mynediad ar gyfer cerbydau argyfwng. 
Mae’r A545 ym Miwmares yn safle gorfodaeth cyflymdra ac mae gwell 
cyflusterau ar gyfer cerddwyr eisoes wedi eu cyflwyno yn yr ardal y cyfeirir ati. 
Nid oes unrhyw gynigion i gyflwyno trefniadau parcio i’r anabl ar yr A545 
gyda’r Gorchymyn hwn. 

 
2.4 Ymgynghorwyd gyda Heddlu Gogledd Cymru ar y cynnig.  Yn ogystal, 

ymgynghorwyd gyda’r Ymgyngoreion Statudol isod:- 
 1. Gwasanaeth Tân ac Achub Gogledd Cymru 
 2. Y Swyddog Ambiwlans ar gyfer yr Ardal 
 3. Y Gymdeithas Cludo Nwyddau ar y Ffordd 
 4. Y Sefydliad Trafnidiaeth Cludo Nwyddau 
 5. Cyfarwyddwr Cyfreithiol a Gwasanaethau Pwyllgorau 
 6. Prif Beiriannydd (Gweithrediadau) 
 7. Yr Aelod Lleol 
 8. Y Cyngor Tref 

Ymgynghorwyd gyda Chyngor Tref Biwmares ar y cais a chafwyd cyfarfodydd 
ar y safle gydag aelodau enwebedig o’r Cyngor Tref cyn y cyfnod ymgynghori 
a hysbysebu ffurfiol. 
Mae Datganiad o Resymau wedi ei gynnwys gyda’r Gorchymyn drafft. 



Dywed y Gorchymyn drafft y bydd yn diwygio Gorchymyn Cydgrynhoi 2007. 
Y Pennaeth Gwasanaeth (Priffyrdd a Rheoli Gwastraff) sydd â chyfrifoldeb 
cyffredinol am baratoi’r cynigion cyfredol a reolir o ddydd i ddydd gan y prif 
Beiriannydd (Rhwydwaith) a’i staff. 

 
3.0 CASGLIAD 
 
3.1 Gweithredir y cyfyngiadau arfaethedig er mwyn cynnal llif rhwydd o draffig, 

gwella amseroedd ymateb y gwasanaethau argyfwng a hyrwyddo diogelwch 
ffyrdd.  Mae’r cynigion yn ceisio rhoi sylw i’r meysydd hynny lle mae materion 
rheoli traffig wedi eu nodi. 

 
3.1 Mater i’r Pwyllgor fydd penderfynu a oes cyfiawnhad ar gyfer y 

gwrthwynebiadau ai peidio. 
 
4.0 ARGYMHELLIAD 
 
4.1 Os yw’r Pwyllgor yn fodlon nad yw’r gwrthwynebiadau yn arwyddocaol ac nad 

ydynt yn adlewyrchiad o’r gefnogaeth gyffredinol, bod y Pwyllgor yn 
cymeradwyo’r cynnig yn unol â’r Gorchymyn a’r cynlluniau a hysbysebwyd. 

 
 
 
Adroddiad gan y Pennaeth Gwasanaeth 
(Priffyrdd a Rheoli Gwastraff) 


















































